Timotigo Kimbi 1
Polnon Timotigora Kimbi mutukyi
. alok .
Jim-asa-asari

Timoti sepguli azi yangd namyi Juda ambi aka
iwini Grik azi. Yanon Eisia prowinsndny mala
uruyi melenda Kraistko alani aka malok. Mewd
mala Polg0 nenakni aka baukOm warngiiga mo-
hotye lilikGba misin nup memba malohot. Polndy
16mb6tnOn memba et al wangibapukdra waimanjat
keu bohonni karobut motmoriba Buna Kimbi ki
ohoyok.

Waimanjat bohonni ketani mi bohi takapu-
lakapni. Tosatnan zioz urupe kinda keu gongoni
kusum sohom engiba malgeri, Polnoy yengora aka
galom meme keu kohoikni ohoyok. Bohi mienon
Juda yengorery motmot aka golmegd motmot tosatni
mindirigetka konanamnini lolonqalon aiga kewo
mot nariba jiba ambazip kusum engiba malget:
“GOlme aka yuai pakpak ehakzini, mi boloni akza.
Miangora tosatyan Suepkd buna akingd kapay
kola motmot asa-asambotyi qainygi kun qaho buna
gem anguba nenegd dongizizin aka songo tosatyi
waldnda awan0m akze ewd, Anutundy mono keu
miangorer) qakoba amot gem ergimamgo osima.”

Waimanjat keu bohonpi kun mi: Dendwo
urumelery konagesd galom kol engiinga tOrorok
Anutugd waikni memba mop0Oseibeak. Polndy
miangd qambar Kkeuyi papiandy ohoyok.
Mewo0nanok zioz galom, babafi aka nup meme

ambazip tosatnan dendw® aka malgetka dop
koljawi, miang0 keu areyi mi jim asariba ohoyok.
TetekOone keu bohonni kardbutni miangorer
Timotigora goro keu tosatyi ohoyok. Undumpi
yanon mon0 denowd JisOs Kraistkd welengeqe
0lopni aka motnarip ambazip kambuyi kambuyi
engobisiba baukdom erngiiga dop kdlmawi, miangd
goroni ohom war)giyok.
Buk kiango bahoyni bohonyi 3 mi kewo:
Keu mutukyi 1.1-2
Ziozgod nup meme yengoOrey jimkutukutu 1.3-
3.16
TimotinOy nupyi memapko jimkutukutuyi 4.1-
6.21

1 Anutu, Amoétgeqe Tonini aka Kraist Jisosnoy
galom kol nengimapkd joromqOorOm al mambot
ak wangizini, yetkon Pol nOngbra jim kutuba
kuyguba melaim ningiyohotka aposol maljal. Kraist
JisOsgh jitnememe mewOyi aka gobuk keu eraum
motpitkora kimbi ki ohozal.

2*0 Timoti! Gi urugi melenda Jisés mét nariba
motnaripkd nahon sorokni aka maljan. Iwi Anutu
aka Kembunini Kraist Jisos, yetkon mon0 ak
kdmumba kalem moriam gihiyohotka luaindy mal-
man.

Enololon kusum engibepuk6 galom meme keu

3 Masedonia prowinsnéy anmamgo ahali, nalo
miangorery kewd jim kutum gihial, ‘Gi moOno
Efesus sitindy torogeba mala urumelery kambu
baukOm engimaknan. Tosatnan motnaripkd keu
kembarnji tosatyi kusum sohomakzei, mi torogeba

* 1:2: Apo16.1

akepukora galom mem anguba malme.” Mewd jim
kutum engiba malmangora jial. 4 Tosatnan bem
sambanyi sambanni aka ambodsakon yengd get
areyi areyi mi tetekoni qaho eraum motketka su-
papkoiga angururuk aka keu geqesi omarni asuhui
motmoOrimakze. ~ Yenon urupyini miangoren ala
sohobepuk. Keu sinpi sinpi jiji mewopi mi
gqahOpmahop baukoém engimapmod, Anutugé mal-
mal areni mi kewo ah6za, ‘Kunnan Jisos mot nariba
uruyi melenniga yanon mono i amot gem warngiiga
letotma.” Merak mew0 ak erygimangdra kunbuk
uruwahot keu jim gihizal.

5 Jim kutum gihizali, miangd tohotni mi
urujopak. NOnon urukalem ahumapkora bim
geba kew0 jim tuarim engiba malmango kungum
gihizal: Yerjon uruyinan sarakyiahOmapkora galom
kol angugetka motmot bolonan mi gaho gwozoyma.
Qaho gwozOyniga Anutunody sanep alakzawi, mi
urukezappinan 0lop mota malme. Mewd mala
Kraist tororok mot narigetka Anutundy mono
urukalemr)i uruyine ali 616p ahumakrya. Urujopak
miarnon sutyine ahumapko kaparn kolakzal.

6 Tosatnjan Anutugd malmal areni mi singiba
janjuny aka oyondewedewet keu omarni omapi lar
jimakze. 7 Yenon Anutugd Kona keug6 bohi mal-
bing0 motzemd, nanryinak keugd konani gahé mot
asariba mesohol kélayok jimakze. One ambazip
jenine awodsamkakak kinda keu lanlar kohoiba jiba
bim gemakze.

8 Anutugd Kona keu mianon mond 616p sorokyi
akza. Mi kOnanang6 dop tororok kusum anguba
wuatangodinga 0l0p moOhamgOm nengimakza, mi

motzin. 9 Anutu Kona keunangd konani mond
kew0 mot yakome: Mi ambazip solanyi dindini
yengora aka qahopmd, Anutundy mi ambazip
gongoni mindingdm engimapkdra aka ali ahoza.
Tosatnan gongiba kewo ahakze: Iwilele jaubat-
bat aka keu geba yangisery qakpe aum jesoksok
ahakze. Angojorak aka singisondokyinambuk mala
tondup Anutu nesampurek ak wangigetka uruyini
tolohoba ndndygan malje. Iwinamyini aka tosatni
enguget kdmumakze.

10 Serowilin ahakze. Sodom taondy akeri,
miangd dop kona ongita azi nanyir0k aka ambi
nanyirdk amimakze. Ambazip mem bolim
engimegOra qerakoba johOmakze. Keu muner
jimakze. Keu jiba jojopan keunon johoba tondup
tilipkdomakze. Anutundy ahakmeme dindipi
akingora Olowak Bupa nengiyOhi, mi ini waini
aka memba mianon getalakze. Anutugd Kona
keu mianon ambazip motnaripkd kona dindini
singimakzei, mMmOnd 1 mindingdm er]glmapkOra
aka ahoza. 11 Anutu, oyaepkoyaery Topi yanon
motnaripkd kOna dindini mi Buna keundy ali
ahoza. Nonon Olowak Bunani akodamunnambuk
jim sehimamgo mot narim ningiba Buna keuyi mi
al ningiyok. Mewo.

Polnon Kembu kalem moriamnangora mop0seiza.

12 Kraist JisOsnOn uruni keworiga nupyi pondar
memamarngo dop nehi dop koliga nupni ningiiga
memakzal. Nup memamgora kukdsum ningiba
mala Kkotzawi, miangdra Kembunini mop0Oseiba

maljal. 13 *Nonén mutuk Jisos mepaikdba

* 1:13: Apo8.3;9.4-5

alauruppi ilita sesewerowero konopuk ak engiba
malal. Mewd malalmo, yuai mi Jisos qaho mot
nariba silebile tonpin mala lar) aka memba malal.
Singisondok mewd aka malalangdra mond ak
kdmum ningiiga kolonaiba letoral.

14 Kembuninan kalem mdriamni ningiba
kelenmalele) mokoiga nopgd qakne OpgOyok.
Mew0 0Ongbiga moOtnaripnan asuhuiga urujopako
kondotkondot Topi Kraist Jisos miwikpaial.
Yambuk qekotahdba kinda urukalempi buya
gem anguba ambazip tosatni urunan jOpakOm
engimakzal.

15 NOn6n ambazip tosatni pakpak engongita
singisondokd ambazip yengo sutyine ketanamrini
aka malal. Mewo0 malalmo, Kraist JisosnOp
singisOndok ambazip amot gem nergimamgora aka
g0lmenody erok. Keu kotni mi ndngorery Olyambuk
ahok. MiangoOra keu kotni miaron mond powdwOm
kohoikyi akza. Mi ambazip korekmakorek mot
nariba angon kolbinangod dop akza.

16 Singisdndokd ambazip yengod ketanamnini aka
malalmo, Kraist Jisosndy ni kewogora ak kdmum
ningiyok: Yanon ndmbuk uruluai qakne amot gem
ningiba Anutugo uru tandokni aukye asuhumapko
mot kohoiyok. NOngd kOnane ambazip tosatnan
JisO0s mot narimei, tandokpyi mi yengora kon-
del engimamgd mordok. Mi kondel engiiga 016p
amgeba urunini meleyda malmal koéhoiknangd
bunaya akne. 17 Ak kdmum ningiydhangora aka
Anutu mOp0Oseimakzal. Yarnon Kiry) Kembu tetekopyi
gaho aka malma. Anutu mohotnan qaho goroy
geiga kaisongolomyi qaho ehakzin. NoyOn yango

getbupani nalé dop mop0Oseibiga tetekdni qaho
ak0damunnambuk aka ahdoma. Keu mi 6lpa.

18 O motnaripkd nahoni Timoti! Mutuk kezapqe-
tok keu tosatni gohorajigeri, keu mian0on kotOngdm
gihiiga 0l0p akddamungabuk aka malman. Keu
miangod dop kewo jim kutum gihizal: Gonon mono
malmal sarakni malmangora bim kohoikni geba
malman.

19 Bim qeba miangdrer) motnaripki SOrOrauba
sohobapukora mond tép meman. Urugi
kdyan kOl angunOnga motmot bolonan qaho
gwo0zOpniga Anutundn urukezapndy sanep
alakzawi, mi 0l0p mota malman. Ambazip
tosatyan uru koyankolkolyini mosota larn) malgetka
motnaripy)inan lowOriba kohomurni aka pomsdm
qeyok. Waggendy kowet tOromnony kurnguba
jomgodzawi, mOn0 miangd dop kumkanjarg
aka boliget. 20 Motnaripyinan pomsOm geyohi,
yeng0d sutnine azi yahot qetpiri Himeneus
aka Aleksander maljahot. Nanak mindingom
etkimamgo osiba uruniri melenmahotkora 1
Satang0 borope al etkial. Al etkibiga Satango
kukosumni ahakmemenjirangd dop mota uruyiran
sihimbologora loworiiga melenda mepagepaik
kunbuk gaho akahorak. Mewoa.

2

Buna nupko kouluk aren
1'Yuai bohonyi mi kduluk nup. NOnon miangd
uruwahot keuni jiba uruyini kewo kunguzal: Inini
mon6 ambazip korek pakpak engora kdulukoba ka-
pay kola uleta Anutu gesim warngiba saiwap jiba
malme.

2Kiy azi kembu aka gawmango galom ambazip
konani koOnani yeygora aka koulukdba malme.
Mew0d KkotOngdm engigetka dindinandk galom
kol nengigetka luai qakne gunbonjonjoy malbin.
Mewo0 mala Anutugo jityi wuatangoba ahakmeme
dindini aka memba malinga akddamunrambuk
ahaknpa. 3 Koéuluk nup mewdni mianon 6l6p
sorokni akza. Mi Anutu, Amoétqeqe Toninango
jemesoholye 6l6p dop kolja. 4 Yanon ambazip
koreknan Bupa keu 0Olpi mot kutuba urupini
melengetka amot gem engii letotmegora jitsihityi
morakza.

> Anutu mohok-kun ah6za aka ambazip
Anutubuk mindirim nengimapkora azi mohok-
kun mew0yok ahoza. Azi mohot Jisos Kraist yanon
mond mi kohoiiga tosatryan mi osimakze. 6 Yaron
singisondok ambazip pakpak nengd sohopnini
memapkora malmalyi koleyda mosordk. Burna
keu mi Anutundy nald ali tosatran nald tororok
miangorery kOnahiba nafgOba jim asarigetka
nengérery kayok. 7 *Miangora aka Anutundn
aposol akpamg0 kunguba melaim ningiiga kantri
dop lilikdmakzal. Ambazip JisGs mOt narimegora
Bupga keu 61b0lyi jim asariba kusum engiba uruyini
kuygum engimakzal. Kinani mewo jiba muner kun
gahopmo, keu O0lnja mewo jizal. Mewo.

Azi aka ambiyengd malmal arenini

8 Miafgo0ra jitsihitnan kewd jizal: Azi erjdn mono
pondary miri dop tokoba kouluk nup tép memba
malme. Yom kazik aka angururuk mosotketka
uruyinan sarahiiga 6l0p borOpini mem wahota

* 2:7: 2Tim1.11

Anutu koulukomakne. 9 *Ambi engd gambar
keuyini kewd jizal: En)on mon0 kinisOrOnini 10ngota
silenini toror0k turuba malme. Opo sOrd sorokyi
akddamunyjambuk mi mosGtme. Norop juprnini qeba
gawasu konani konayi kude ala minjinda 6ybon
meme. Kdsasorom me goul mianon kude menolom
angume aka 16ngolongot songdroni ketani mianon
memba aiwelikqaiwelik kude akre.

10" AkGdamunyini 0lni mi ahakmeme Ol6pDi.
Ambi Anutugo jitni ongitpinbuké kengotyini mota
qetni jim aumakzei, e)0dn mond nup 6l0pyi 010pyi
jegep kinda memakrye. 11 Azindy kusum engigetka
ambi er)0n mOno uruyini memba et al anguba Buna
keu 0s0y mota nesilam qakpe takpararak aka
jitnony sohop kude melenmemd, mi urukondomryine

ala malme. I, "
12 Ambi enon azi galom kola kusum engimeg0ra

noyon Oyl gaho jizalmo, tokogetka 0s0y
keu bok tatme. 13 *Anutunéy mutuk Adam
miwikraiba yango andone Iw (Ewa) miwiknaiyok.
14 *Mokolennéy Adam gahé tilipkdyokmd, ambi
mi tilipkom wargiiga keu ongita singisondok ahok.
15 Téndup ambi yenon nup arenini wuatangoba
mord memba Kraist mot nariba ahakmeme
sarakyi wuatanggoba urumeler alaurupnini
urundny jopakOm engiba 0s0y malme ewo,
Anutundy mond 0lop amot gem engiiga letota
Suepnoy Ongome. Mewo.

3

Ziozgo nup galom yengo keu aren

* 2:9: 1Pit63.3 T 2:13: Jen2.7,2122  2:14: Jen3.1-6

1 Kunnan urumelery konagest6gd uru galom
pasto akpamgd ak wanggizawi, yanon mond nup
sorokni akédamunrjambuk miwiknaima. Keu mi
0l tbhonna. 2 MlaI]gOra urumeler kdnagesOgd
uru galom nupkora mono azi kewOni mOow0l0hdba
kuygugetka dop kolma: Kungo silend koposihitkod
keuyi qaho, ambi mohot-kung6 apyi, kekpurikyi
gaho, ahakmemeni tororok galom kol anguiga goda
gem warngimakze. Yangorer) kamei, i 616p kol 6roba
kt')yan kol engiba motmot tororok kusum engimakza.

3 Kundy o kohoikni nemba bim lay geba
angururuk aka monern membagun memamgo
kop0songOmakzawi, i gahopmo, kunnan
0lop ambazip mutulangdba mokolim erygiba
gunbonjonjoy ak engimakzawi, mon0 azi mi
kungume. 4 Kunéy nanni andm-mor6urupni 6l6p
galom kola goro engiiga nahonboraturupnan goda
gem wargiba keuyi pakpak tem kola maljei, mono
ia kungugetka kinma. > Galom azi kunnan nanji
saiwaurupni galom kol engimamg0 qotOtangdza
ew0, yanon Anutugé urumelerny konagesdurupni
mond dendwd koyan kol engibawak? Mi mono

osibawak.
6 Azi kunnan nal6 koér6pni uruni melenda zey

kinjawi, yanon 0lop kutukutulan galom nup
memerjina aka malma. Kunnan nald tor0pyi uruyi
melenyda an kol kam kol aka tiwokmawok aka
toptOp1e geba sileni memba Oygbdbapuk. Bolonangd
Tonan kezapjupjup aiga Anutundy Kkeuyi jim
tekoba kozOl wangii erok. Miangd dop engd
galomninan sileni memba Ongbiga Anutundy i
Satan ewo jim tekoiga etpapuk. 7 Galom kunyan

* 3:2: Tai1.6-9

urumelengo kopa yengo sutnine getbuna 6l0pni
qaho bisibawak ewo, ambazipnéy i lan jim
boligetka Bolonangd Toman motdp simbani ali
miarnon totekoi qeiga etpapuk. Mewo.

Ewanjelis aka Buna nup ambazip yengo keu

8 Buga nup ambazip® yendén mewdydk am-
bazipndy goda gem engimeangd dop tanoraknini
gaho aka malme. Tosatnan keu jol yahotyahot
jiba wain o gwotpuk nemba mondomondd qakne
injarere mala moner yuaigora kapar kolakzei, i
mono kude kungum engigetka kinme.

9 1 qah6pmd, ambazipndéy motnaripkd keu
Olni asa-asambotyi Anutunody indeldhi, mi nom
tik memba miangdrery qekotahOba urupinan
tolohobapukora galom mem arnguba sarakyi maljei,
mond ia kupygum engime. 101 mewdyok monod
mutuk kewot engigetka keu jizalango dop kohoiba
kingetka dop kolma ewd, mond 0lop kuyngum
engigetka kinda Bupa nupkd ambazippini aka

malme. 11 Yengd ambiuruppinant mewoydk
ambazipnon goda qem engimeangod dop tanorakyini
gaho aka anddgeqe keu jitnoy yohosar qaho jiba
malmemo, kekpuriknini gah6 mala yuai pakpak
memburik-gemburikyini gah6 memba malme.

* 3:8: Dikon mi azi aka dikones mi ambi, yerjon pasto qéhoroyine
baukdba nup memba urumelery kambu koyan kol engiba Buna
keundn gumohoba silegd nup tosatni memba miandn nangém
engimakze. Ewanjelis me urukungukungu ambazip yenon sel
yaigepye kinjei, yen6n urunini melenmegora Bura keu kusuba mi-
anoOn urunini kunguba goro engimakze. T 3:11: Bupa nup ambi
aka Buna nup azigd andmi yengo jimkutukutunini jiza.

12 Bunga nup azindéy mond ambi mohot-kungd
apyi aka nanni andm-mor0 aka welengeqeurupyi
0l0p galom kol engimakpa. 13 Buna nup ambazip
nupnini 0l0pnandk memakzei, ambazipnoy i goda
gem engigetka getbuna 610pni miwiknaime. Mi mi-
wiknaiba 610p aw0samkakak kinda ambazip uruyini
kunguba Jisos Kraist mot naribingo keu mi kdhdiba
jimakrne. Mewod.

Anutunon Bunani asa-asambotni indelok.

140 Timoti, n6non zilan gohorer) kaba geknamgo
joromqorom al mamboét akzalmo, tondup kimbi ki
gohora ohozal. 15 Naloni qekoriiga kabilenbukora
mutuk kimbi ki kewdgora ohobi kaza: Gi Anutugo
urumelery koOnagesOurupni dendow0 galom kol
engindnga ahakmemeninan dingiba 0Olowakyawi,
mon6 qambar keu mi oyonpda motman. Anutugod
konagesOurupni nenon Anutugod mindimindiri zioz
selni akzin. Malmal Torni yangorery gekotahGinga
mindirim nerngiiga miri dop tokoba keu 0lyi jim
sehimakzin. Keu 6lnan boliba 0sumyi etpapukora
miangd wotni aka tandopi akzin. 16 Anutunoy
amoOtqeqegd KkoOnani asa-asambotyi  indeldhi,
nenon Bupa keu mi mot asariba kewd jim
miwikraimakzin:

Bupa Toni yanOn nannak golme azia aka sutnine
asuhuyok.

Asuhuiga keu jakene albingté keuni lan jarum
bibihigetka Una TorOpan KoOnani solanyi
aukye kondelok. Mi kondela meiga Kembu
aka wahota Suep garata galom kol engiiga
akddamunyi uba eket.

Mi eketka Anutunoy warngiri Suepnon 6ygodba Anu-
tubuk tata galom kol nengimakza. Galom
kol nengiiga Bunja keuyi mi kantrini kantrini
lilikoba jim asarigetka gwotpuk yenon golme
dop mot narim wargimakze.

Mew0 jim miwikyaininga 6lna akddamunyambuk
akza. Mewo.

4

Keu muneni kusum engigetka enololon akza.

1 Anutug6 Unanan keu kewo jim asariiga tororok
mot yakozin: GOlmeg0 naldnan tekOmamg06 akyawi,
naldo miangorery ambazip kelenmalelery yenon
motnarip mosota Kembu andd geba 0mew0Ordome
yengd bordpine geme. Mew0 gegetka OmenOn
s0lolohoba kusum erngimakzei, mon0O yerngorel)
motmOt wuatarngoba erjololor) aka siksauk malme.

2 Siksauk mi kew0 asuhuma: Tosatnan
urumeler) silesile aketka Satandn aiwesokni
urupine ain  konOprnambukndy  gekodtahoba
urukezappini gwozOpniga kohOmuni aiga Kkeu
muneqi lay jim sohomakze. 3 Yenon ambazip
kewtd kusum sohom engimakze, ‘Urumeler
ambazip enon mond awandm arngdmeme kude
akne aka nene tosatni kude nemba malme.’
Mewd kusum sohom ergimakzemd, Anutunoér
nene pakpak mi nembing6ra miwikpaiyok. Mi
ambazip Anutu mot nariba keu 6lni mot yakozini,
yaron mi kotuetkdiga 010p saiwap jiba nembingora
al neygiy0k.

4 Anutunony yuai pakpak miwiknaiyohi, mienon
mon6 Olopni akze. Mi and0 gebinayngd dop
gahopm0, yuai al nengimawi, mi 06l6p saiwap

jiba buna gem angubin. > Yuai ambazip jenine
dOngizinjambuk akawak ew0, mi mond 616p Anu-
tugod keu jiba koulukdinga Osumnan waldnda dom-
amot geiga sawolyi akna. Mewo.

Kraist Jisosgo welenqgeqe 610pni mi kewo:

6 GopOon urumelery ambazip mewd kusum
engiba mala Kraist JisosgOrer) Bunja nup meme azi
0l0pyi aka malman. Goyon Buna keu wuatarngoba
mala kotzani, mi tosatni kusum exgiba nangak
mewoOpanOk keu 016pni mi aka motnaripkd qambar)
keu pakpak oyoynda motmoriba mianon urugi
gumohom anguba malman. 7 Golme ambazipnoy
bem samban Kkeuni oyondewedewet jigetka
Anutugd Buya keunon bobolohot aknamgo akzawi,
mi mOn0d yakoriba andd geman. Mi and0 qeba
Kraist ew6 aka malmangodra urugo kolguliguli aka
malman.

8 Anutunéy malmal nalé kewoOne golmenon
maljini, mi Kkotuetkdm neygiiga kOnangep
oyaenkoyaer) malbing6 joh0joho alok. Monahot
angolat mi boromddknyandk sile guliguligora
baukdm nengiba eretyi akzapmd, urugod
kolguligulini mi tanddnini bohonyi akza. Miangora
urugo likepyi pondar kol guliba malndnga mianon
mono yuail pakpak miangorery bohon kola nangdm
gihimakna. 9 Keu jizali, mi ambazip korekrnjanok
mot angon Kkolbinangd dop powdwodm kohoikyi
akza. Keu powOwOm kohoikni kun mi kewo,

10 “Anutu malmal Toyi yanon ambazip korek
pakpak amot gem neygimamgd motza. Urunini
melennda mot narim wangimakin ewd, mond
O0lna amot gem nengimakna. Mew0O mot narizin.



1 Timoti4:11 Xiv 1 Timoti4:16

Nini tosatnjan mew0 asuhumapkora joromqOrOm
mewOni Anutu al wargiba kinda nupni memba
silenini geba aum-maorimakzin.”

11 Ambazip keu miang6 dop aka memegora jim
kutuba kusum engiba malman. 120 Timoti, kunéy
sepgwolo maljanangoramemba et al gihibapukora
mon0 motnarip ambazip sutyine silik 06l0ppi
kew0 kondel engiba malman: Keu 0lopnandk
jiba ahakmeme dindini wuatangoba ambazip
tororok jOopakdbm engiba malman.  Motnaripkd
kolguliguli pOndar) memba Anutugd nuppi mem
sorokOnopnga miangora mot narim gihiba malme.
Mew0 saraknanok aka mendnga ambazipnoy 010p
goda gem gihigetka malman.

13 M6n6 pondary Urumelengd Buna Kimbi mi
jegep oyonda kapan kola jim asariba konagesO
urupini mianon kungguba kusum erygiba malman.
Nalo6 sutni kiangOrer) mewo aka malnonga noyon
kabiga dop kolma. 14 Jityememe yenon boropini
goho qake ala koulukdgetka Anutugd kezapqe-
tok keu gohora asuhuiga Anutundn nup memego
motmOt kalem gihiiga uruge ahozawi, mi kude
kdyatimanm0, miangd qakpe nup memba mal-
man. 15Kude kdyatimanm0, Buyja Kimbi oyonda jim
asariba kusum engiba malman. Yuai karébut mi
mono kapay kélajegep kol guliba malman. Tangar
gaho aknan ewd, urugaho t6hdtmoriamnan moéno
gariiga kohoiba awdsamkakak aknani, mi kdreknan
ek kutume.

16 O Timoti, m6n6 nangi uru silegi galom kol
anguba urumeler nup torérok kusum erngimangora
galom mem anguba malman. Mew0 aka mal-
man ew0, mon0 nangi oyaenkoyaery ak angguman

aka keugi morakzei, mi mohotne oyaenkoyaer) ak
enginOnga Suepnony Ongdme. Mewo.

)

Malé aka ambazip namni mi kewd galom kol
engime:

1 Azi namni mi kohoiknanok kude mindingoba
jim warngimanm0, iwigi ewd qambarn keu 0s0py
jindnga motma. Azi sepgw0ld mi darumungi ewo
ak engiba malman. 2 Ambi namni mi namurupki
ew0 qambar) ergiman. Ambi seram mi nenurupki
ew0 ahakmeme sarakni wuatangoba goda gem
engiba malman.

3 Malo tinitosolompini qah6 mi ménd gédaqeqe
qaknpe ak epgiba malman. 4 Malo kungo isi-
mordurupl)i malje ewo, yerjon monod mutukyi aka
bohon kola i galom kol wangime. Anutundéy jim
kutum nerngiyohi, yerjon monod miango dop nanyini
saiwaurupyini kOyan kol engibingd konani motme.
Iwinamuruprinan mutuk nald koropyi kdyan kol
engiba malgetka yenon miangd Kitipyi melenda
tosanini mekOm engigetka Anutugo jene dop kolma.

> Malo ambi 6lpi, tinitosolomni qah6 nanndk
maljawi, yanén mon0 jorémqOromni Anutu
al wangiba 1 sundan dop sungem asak qesiba
koulukdm wargimakza. 6 Yanon mewo maljapmao,
ambi mal0 tosatnan uruninan kOndwiiga sihim
komboOnaninangd dop yuai laylangdra borojay
suhumakzei, yenon golmendy silebuk maljemo,
tondup kohOmuyi akze. 7 Miangora mald yenon
silenine kopOsihitkd keuni qahd ahoi malmegora
mond mewoyok jim tuarim ergiba malman.



1 Timoti 5:8 xvi 1 Timoti 5:13

8 Kunnan nanyi tinitosolomurupni qaho kdyan
kola engdmosori garOmisiyy maljei, yangd ahak-
memenan mond bolim tekdza. Yarnon Kembu
mot narizawangd keuni mi siliknan qarn kola
urumelengd kopa tandok oygita boligoliba malja.

9 Urumelern) konages6 enyon malo tosatyi kutuku-
tular aka kdyan kol egimakzei, malé kunnan yengo
arennoy kangotmapkora geqesi alma ewo, ambi
mi mon0 kewoOtme. Kewotketka kewO asuhuiga
iyok mon0 get arery miarngorer) torogeba ohoba
alme: Kunoy yambupyi (yarayi) 60 orgita azi mo-
hotké andmpa maldk. 10 Mew0 maliga tosatnan
kOnanarngora kew0 nangoba jimakze: Yarnon nup
0l0pyi 6l0pni memba mala moro galom kdla goro
engiiga qariget. Ambazip kianni mirine kol 6roba
kdyan kol engiiga Kraistkd alaurupypi sarakipan
kagetka uzinini sangorda esuhuba yaka tawer
engiba malok. Wahojaliny urune malgeri, mi mem
0lowaka nup 0lopyi pakpak memamgora uruyi
pOnday) johoba jegep kinda maldok. Malé mewoni
mono arey) papianodn ohoba kdyan kola malme.

11 Mal6 ambi namri qaho, yengo qetnini moéno
get arery papia miangorer) kude alman. Mi al-
banak ewd, yengd sihim kOmbOnaninan KonOp
jeiga azi kunbuk membingd motmotyini ahum
kohoiiga Kraist silekmalek ak warngiba zioz nup
mosOtpepuk. 12 Mi moso6ta mutuk Kraist tem
kolbingOra jOjOopar keupyini aukne jim johOgeri,
mi gegetka pomsom geiga Kraistnony keupyini jim
tekOba gamu qem engiiga Onewat lary) malbepuk.

13 Onewat lan) mala toroqeba kewd bélibepuk:
Mirini mirini lar lilikdba nald ayuhumego konani

mot angon kolbepuk. Torogeba boliba luaso keu
lay) jiba keu bapne qaho anda nanyini imbi-imbi
wuatangoba nup meme tandOktanddk lilikqilik
akepuk. Indy waindy lar mondoba nup 6lyi qaho
memba tosatni yengoOrer) yuai mem sohobepuk.
Keu tosatyi yengorer) yuaia qahopm0, tondup mi
One lag) jim sehibepuk.

14 Mew6 akepukora sihimni kewd mota jizal:
Malo ambi namyi gaho yenon mond azi memba
mor0 memba nup mirinini galom kola malgetka
dop kolma. Mew0 aketka tuarenjonninan jim bolim
nerngimamg0 Konay)i jaruba mi qaho miwikrnaima.

15 Mal6 tosatnan galom gahdé mem anguba 16k
Kraist ando qeba eta Satango konane wuatangoba
malje. 16 Urumelery kdnages6 nerén mond malod
ambi 0Olpi, tinitosolomyini gaho maljei, mi kdyan
kol epgibingdra ahakzin.  MiaggOra motnarip
ambi kungo tinitosolomurupnan maldya akzei,
yan0n mond mi kdyan kol enygiba malma. Miango
16mbotnan mond zioz kambu engd qaknine kude
OngOma. Mewo.

Z1i0zg0 jitnememe mi kewo kdyan kol engibin:

17 Jitnememeurup urumelery konagesd 0l0p
galom kol engimakzei, endn mond miango likepri
melenda gddageqe Oygdngoni kondel engiba malme.
YengOrenOk tosatyan Bura keu jim asariba kusum
engimakzei, miangdra monod KkotOnyini torogeget
Oygdi engiba malme. 18 *Buna Kimbigd keu kunnan
miango konayi kewd jiza,

“Wit padigd kotpi aka kamboOni mendenbingdra
bulmakau azini wangitketka padi kambu

* 5:18: Dut 25.4; Mat 10.10; Luk 10.7

qakye tiba t0z0zamgOmakzawi, yangd num-
buni mono kude muzupkome. Mewd gumo-
hom wangigetka 016p nene Kitipyi neiga dop
kolma.”
(Miangd dop kiamnoy bordjary memba sOmbup
mekoi gqegetka Kitipyi wangiget neiga dop kdlma.)
Keu kun kewo ahoza,
“Kunody nup meiga tosatrnan towani warngigetka dop
kolma.”

19 *Jitpememe kungo silege keu lay ala jim
warngigetka yahot me kardbutpan mi qaho
nangoObeak ew0, 1 mond keu jakene kude alman.
20 Denike yenon singisondok ahakzei, gonon mono
1aukye tembula jim engindnga korek pakpak keugi
mi mota singisdndok akinbukd kengbtyini mota
galomnini mem argumakme.

21 O Timoti, keu ohoba jim kutum gihizali, mi
mon0 tem kola wuatangdoba malman. Azi me
ambi kun kude ek soriba tosatyi kude gepureim
engiman. Miangora kungd keuyi mi geljine lay
kude johoman. Ambazip korek pakpak mond
Oréroy kewota ak engiman. Mewo aknang6 keuni
mi mon0 Anutu, Kraist Jisos aka Suep garataurup
sarakyi yengo jemesoholnine jiba mi jojopan ke-
unoy johonodnga mOtpi dop kolma.

22 Tosatni yengd singisondokninan goho qake
Ongbgetka gamu miwikypaibanbuk. Miangora
kunypan “Kembugo nup memam,” me “Urumeler)
kambu torogemam,” jizawi, yangd konanamri
mutuk gaho kewota bordgi zilanzilar) yango qakpe
kude ala kotuetkOm warngiman. Nangak sarakri
malmangora mono galom kol anguba malman.

* 5:19: Dut17.6;19.15

23 O Timoti, gi nalo tosatni kawol ahum gihiiga
“Yainmain!” qeta ahakzan. MiangOra mon0 oyok
kude nemanmo, wain o tosatni mew0y0k nendyga
komoOngoki baukodiga amgema.

24Keu kun kew0: Ambazip tosatnan singisondok
aketka zilay aukne asuhugetka ambazipnony eka
geljine jim tekOgetka nalé kewone gamurninambuk
kinje. Mew0 kinjemo, tosatnan singisondok aka
tolapkoba mala konangep Anutugo jeye angotketka
aukne asuhui jim tekdm engima. 25 Ambazip
nup 6l6pni akddamunyambuk memakzei, nup mi-
anon mewoOyOk naldo kewoOne aukpyeyOk ahoza.
Nup 0l0pyi tosatni aukne qaho ahobeak ewo, mi
mond mewoOyOk tolapre ahObingd osiba konangep
asuhugetka ekin. Mewo.

6

Welengeqe yengoren qamban aren

1 Welengeqeuruppini pakpak toninangd motop
bisiba nup towanini gahd memakzei, enon
mond touruprini iwilele lay kude ak engimemo,
godageqe pakpak kondel engibingd dop engeka
malme. Enon mond tosatnan Anutugd getyi
mepaikoba jibepukora kapar kola kinme. Anutugdo
Buna keuyni ambazip kusum engiinga mi engo
ahakmemerinangora aka ando gegetka bolibapuk.
2 Tourupmini tosatyan urumeley alauruppini
akzei, miangbra mon0 godageqenini motket eretyi
akapuk. Mew0 qahOpm0, tourupnini welen gem
engigetka nupyini 0ldowahakzawi, yerjon Kraist mot
narigetka wolbot ala ak engigetka miangora mono
kapar kola touruprinangod keu bapne anda uruyini

nupnody ala 6lopyandk memba malme. M0Ond
mewo0 jim kutuba kusum erngiba malman. Mewa.

Buna keu jim sohogetka urukonop akepuk.

3Kembunini Jisds Kraistnon urugo kolguliguli ak-
ingora Buna keurni nengiy0hi, nenon mono miangod
dop ambazip Ol0owaknegbra kusum engimakzin.
Kunnan Buna keu 0lyi qiwitipkoba keu kem-
bani murutyi ambazip kusum engimakzawi, yanon
mono kopa akza.

4YanoOn silenji mem 6ngdmakzapmo, keugd konari
gaho mot kutuza. Qaho mot kutuba motnaripko
keu kembani kembani jim melenqelenda
jitnakolik ahumapko kOpOsOopgOmakza.  Mewo
mota tosatni yembuk monddomkosOk aketka
O0lnpi kewO asuhuma: Likeplikep urundy
mututqutut angururuk ak anguba uruqeqge keu
tohOrery jiba mem Dbolim angubepukd sOmbu
motmot akze. 5 Mew0 aka motmotyini sohoi
kahapmahap aka malmal 6lnangd konayi singiba
kew6 motmoOrimakze, ‘Urunody Kkolguliguli ahinga
mianon dopnini aiga miangorer) tiba moner) inap
miwikyaibin” Mew0d motmoOriba tokoba sundan
dop jitnakolik eraumakze.

6 Mew0 ahakzemd, nenoén Anutu Bunyanango
kolguliguli aka moner) inap ahom nengizawi, mi-
anon uru luai gqem angumakzin. Upa TOrOnan
dopnini aka mem bonjoy ak nengimakzawangora
mono Olya oyaenkoyaer) ketani miwikraiba simba-
woy maljin. 7 Miangd konani kew6: Nini mu-
tuk boroninan yuai kun qahd memba 6ne tohon
g0lmenOny asuhuin. Konangep mewdy0k borotak

komumba golme ki mosé6ta anbin. 8 Mewd an-
binmd, nalé kewone nene aka opo maluku ahdm
nengiiga miambuk mond mem bonjoy aka luai
gem argumakin.

9 Mew6 akinmd, ambazip monery inap ke-
tani miwikrpaibingd motzei, yedn mon0 esape-
sapnOy simba ewd totekOgetka eta ergumakza.
Eta eyguiga sihim kombonarini bologi boloyi mi
gwotpuk ahuba uru enololor) mem erngigetka keza-
pjupjup ahakne. Sihim kOmbOnanini gongoni
mien0On mon0 Or0Om jOhOm engigetka ulupkdba
kondenmondery miwikpaiba ayuhume. 10 Moner
inapko sihim kdmboOnani mianon mono yuai boloyi
pakpako jaloni akza. Gwotpuk yenon moner in-
apko urukondp mota lilikqilik aka janjur aketka
motnaripljinan pOmsOm geiga lary) malje. Urukon0Op
mot bibihigetka mian6n mon6 wosOnini qOsOnniga
sihimbo6l6 gwotpuk mota malje. Mewo.

Polnoy Timoti nupkora jim kutum wangiyok.

11 Gwotpuknan mewd maljemd, Anutugorer) azi
gl moénd yuai mewoOni mi qizingdba andd geba
malmal kew0Oni malmangora kapar kola malman:
Ahakmeme dindini wuatangdba Anutugé malmal
kohoikyi kol guliba malman. Motnaripko kolguliguli
pOndary memba ambazip 6lna jopakdm erngiba mal-
man. Mon0 kaparn kola kohoiba kinda ambazip
gunbonjOnjoy qakye ek engiba malman.

12 M6nahot angolat azindny aongit miangoren
luhut almapkdra 6sumni pakpak gezakoba anjawi,
gl mond miango dop motnarip kol guliba aongit
ak0damunnambuk miangbrer) kohdiba pondar bim
geba malman. Anutundy malmal koéhoikye

angotmangodra goholohi, gi mond malmal mi
buya gem anguba gekotahOba malman. Malmal
kohoiknangd bunaya akzani, gonon keu mi
0lopnandk jim miwikyaindnga gwotpuknan mi
mota 6l6p nangdba jimakze. 13 *Anutu yuai
pakpak mem gulimakzawi, gi mond yango jene
konanamgi jim miwiknainOy aka Kraist Jisosg0 jene
mi mewdyok jim miwikpaindyga morok. JisOsnon
premi6 Pontius Pailotkd jemesoholne konanamri
jiba keu 0l6pyi jim miwiknaiy0hi, ménd Kraist
yango jene kewo jim kutum gihizal:

14 Gi m6no Buna keu kol guliba pondar) tem kola
wuatangoba malman. Mew06 malndpga kunyan
singiba bolimanangora aka keu jim gihimamgo os-
ima. Kembunini Jis6s Kraistnoy kunbuk asuhu-
mawi, nalé sutni kiangOrery mond urugd nup
mew0 memba malman.

15 Anutunéy oyaenkoyaery Toni aka naldyi ali
kam kunguiga miangorery Jisos Kraist melaiiga
aukype asuhuiga ekin. Anutundy nannok
Oggbggan}mnini aiga koreknan yangd nembo
bapne kinjin. Yanon kin kembu yengo Kembupyini
aka pom jembon yeng6 bohonyini akza. 16 Anutu,
oyaenkoyaen Toni yanon mohot nalé kunoy qaho
kOomuma. Yanon asakmararan mire euyarngorel)
maliga korek nenon naninak miangorer) 6ngobingd
qakozin. GOlmegb kunpan i jenan qaho uba ehok
aka eknamgo osiza. Yango qetburnani moposeininga
kukosum Toni akddamunyjambuk aka nalo tetekoni
gaho yuai pakpak galom kola malma. Keu mi Olyja.

17 Ambazip pompyi nalé kewdne golmenody

* 6:13: Jon 18.37

OngbpngOni maljei, gondn mond 1 kewOd jim
kutum engiba malman: Sukinapnéy nald
kungen gqahowak tekdma. Miafngora yeron mond
urupini miangorer) kude ala malme. Sukinap
qakne kinda aiwelikdba sOngoroqok akze ewo,
joromqOrOmrinan mond pomsOm gema. Uruyini
g0lmeg0 ainemalukundy kude almemo, Anutunoy
yuai pakpak miangorery kdyan kol engimapkora al
mambotketka dop kOlma. Anutubuk gekdtahGba
kingetka 0l0p yuai Kkonani Kkonani malmal
sOpngaibingOra kelenymaleler) nengimakza.

18 Kew0 jim kutum engiba malman: Yenon
mono nup 6l0pni 616pyijegep kinda memba mewd
mianon akddamunyinambuk akpe. Anutugo jepe
akddamunyinambuk aka amgqeba jojoroba tosatyi
baukodm eygiba kalem sehiba mendernda malme.
19 Mewo6 Anutugo jene getbunaninambuk aka mal-
malg6 guli dotnam Olni miwiknaiba mem sehi-
makne. Guli dotnam mewodyi mi malmalgo tando
wotni kohoikyi akza. Mi mem sehiba galom kola
0lop konangep tandd wotni miangorery nangoba
kinda malmal 6lbolyi buna gem anguba malme.

20 O Timoti, Anutunéy moét narim gihiba nup
memegd motmot kalem uruge alohi, mi mon6
nupndy ala sohobapukora galom memba mal-
man. Golmegd keu oyondewedewet omarni aka
angururuk supapkoba jigetka sohomakzawi, mi
mond mosota andd gqeba malman. Tosatnan
“Motkutukutu eraum motpin,” jiba keu sinyi sinyi
jim sehigetka anakza. Motkutukutu 0li mi mewo
jim sohomakze. 21 Tosatyan moétmot sohosohopi
buya gem anguba jim miwiknaiba janjur aketka
motnaripl)inan sOrOrauba 16woriba sohoyok.

Anutugo kalem moriamrjan mon6 embuk ahdma.

